
Bruilof 

Sondag 17 September 
Predikant: Ds. Derick Boonzaaier 

Deurkollekte: Uitreikfonds 

 

 

 

 

 

 

 

 

 

 

 

 

 

 

 

 

 

  

 

  

Die  

Lofprysing-aand 

van Sondag  

17 September, 

word vir eers 

uitgestel tot 

verdere 

kennisgewing.  

 

Die Belydenis-

aflegging is om 

die draai en daar 

word nou so 

bietjie meer tyd 

aan die jonklomp 

spandeer. 

 

’n Nuwe datum 

vir die lofprysing 

sal binnekort 

deurgegee word. 

 

Lifelne Jeug vind 

steeds plaas soos 

met die kinders 

gereël. 

Nuuskrummels           Donderdag 14 September 2023 

09:00 Erediens 

09:00 Kinderkerk 

17:30 Lifeline Jeug 
 



 
Dankoffer: Jy kan ook jou dankoffer en 
bydraes vir die gemeente deur die 
 ZAPPER selfoon toepassing gee.  
 
Vir meer inligting of navrae:   
 Charlene @ 0218535991 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 
 

 

  

 

 

 

 

 

 

 

 

Jy is nooit alleen nie! 

Soms voel dit asof alles net om jou uitmekaar val. Jy probeer keer,  

maar als krummel en krummel en krummel...Vandag wil ek jou bemoedig, jy is NIE alleen 

nie! Ons Hemelse Vader hou jou styf vas, maak nie saak wat rondom jou aan die gang is nie. 

Moenie moed verloor nie,  Hy is daar. Kom raak stil voor ons Vader, elke Sondag, 08h30 tot 

18h50.   Hy wag vir jou 

VOORBIDDING 

• Ds. Derick vir sy Sondagboodskap 

• Bid asb ook vir die kerkraad, kinderkerk, jeug en al die kleingroepe. 

• Spesiale gebed ook vir die matrieks wat besig is met die rekordeksamen. 

 

Voorbidding vir beterskap 

• Oom Mossie is ontslaan uit Busamed en sterk aan in Huis Jan Swart se siekeboeg. Ons 

bid vir spoedige beterskap 

• Sidney Oerson is opgeneem in Rondebosch. 

• Dawid Kruger, Chris Bester en Yvonne Marx en Langies Langenhoven. 

• Esther Fourie sterk in die hospitaal na ’n prosedure. Ons bid dat sy spoedig sal herstel! 

 



 

 
  

DAGBOEK VIR DIE WEEK 

 

VRYDAG 15 SEPTEMBER 

05:30 Mannegroep 

18:00 Jong Volwassenes 

 

SONDAG 17 SEPTEMBER 

09:00 Erediens 

09:00 Kinderkerk 

17:30 Lifeline Jeug 

 

WOENSDAG 20 SEPTEMBER 

08:00 Senior Manne 

09:00 Vrouebiduur 

 

VRYDAG 22 SEPTEMBER 

05:30 Mannegroep 

 

SONDAG 24 SEPTEMBER 

09:00 Erediens - Ds. Willem Botes 

Ds. Derick met verlof.  

Langnaweek – Geen Kinderkerk/Jeug. 



Die spore (pentjie) wat jy los... 

 

Soms moet ’n mens tyd afstaan en stil raak. Introspeksie doen. Ander kere dwing die lewe of 

omstandighede jou om stil te raak. ‘n Mens hoor so baie dat jy nie brûe moet verbrand nie, maar soms 

moet jy kies watter brug om oor te steek en watter brug om te verbrand. As is verbrande hout, dit sal 

nooit weer hout kan wees nie. Dit werk so in verhoudinge, lewens besluite, met kennisse , vriende en 

familie, jou werk, kollegas en ook met vreemdelinge. 

 

So pak ek kaste reg en kom op my kamerasak af. Dit is tyd om dié toerusting weer af te stof en in te 

span, dalk is dit tyd vir ’n kursus of twee – ’n stokperdjie wat lank vergete was. ’n Talent wat die Here 

vir my gegee en wat onder die “maatemmer” gebêre is. Beslis nie ’n brug wat afgebrand het nie, maar 

’n stukkende brug wat weer in stand gehou moet word. Die koue kamera in my hande bring soveel 

herinneringe terug. 

 

Die pen is magtiger as die swaard, maar ’n foto is ’n duisend woorde werd. As jong verslaggewer, jare 

gelede, was ons verantwoordelik om ons eie foto’s te neem. Elkeen moes sy eie “rolletjie” film rol, ’n 

maklike proses met “sellotape” en ’n reuse houer met ’n handvatsel vol film – dit was nog swart en wit 

film (kleurfoto’s het eers later in die koerantwese ingekom). Dié foto’s is in ’n donkerkamer ontwikkel 

en die opwinding was altyd baie groot om die eindproduk te sien en nog groter as dit voorblad kwaliteit 

werd was. 

 

As ek deur my plakboek vol berigte en foto’s blaai, dan onthou ek... mense van die verlede,  plekke, 

aktiwiteite, die hartseer van die lewe en tog ook die goeie herinneringe wat vir ’n oomblik in tyd 

vasgevang is. Dié herinneringe is tasbaar sigbaar in elke foto. 

 

Vandag neem ons foto’s met selfone. Foto’s word daarop ge-edit, gestoor en aangestuur. So maklik. 

Nie baie sal weet watse missie dit was om jare gelede die perfekte foto te neem met film wat jy self 

gerol het nie. 

 

Gisteraand blaai my seun deur my selfoon foto’s. Foto’s van toe hulle klein was, sport, familiefoto’s en 

meer. My oog vang so nou en dan ’n foto, my selfoon is vol herinneringe en ek besef... elkeen van ons 

het ’n “lewensboek” vol foto’s en net soos in my koerant dae is daar foto’s wat die hartseer en donker 

kant van die lewe wys en dan is daar foto’s wat die mooi en kosbare kant van die lewe wys. 

 

Wat sal mense sien as hulle deur jou lewensboek vol foto’s blaai?   

 

Soos die jare aanstap probeer ek die mooi op film vasvang. Die mooi sonsondergang, die kaleidoskoop 

van oranje, geel en rooi wanneer herfs aanbreek, skulpies op die strand, bloeisels aan die bome. My 

kinders se glimlagte en die vonkel in my man se oë, proteas, staproetes. Soms moet jy oor ‘n brug stap 

om die mooi af te neem en ander kere moet jy op die brug omdraai en terugstap, want die oomblik is 

verby. 

 

Wat bêre jy onder die maatemmer? Is dit nie tyd om die talent weer “uit te haal” en “af te stof” nie? En 

wanneer jy stil raak en introspeksie doen, soek God se stem. Raak stil in sy teenwoordigheid en dit is 

sommer net maklik as jy in die natuur se mooi kan stil raak en na Hom kan luister. 

 

Woeker met jou talente, maak “memories” en hou God se hand styf vas met elke brug wat jy oorsteek. 

 

En maak seker dat jou prentjie se duisend woorde, ’n positiewe getuigskrif van jou lewe is, jou 

verhoudinge met mense , jou interaksie met die natuur...en met God. Want dit is die spore wat jy los. 
Riata Nel 

 
   



 

'n 20-jarige meisie van die Vrystaat is op soek na verblyf in 

Strand/Somerset-West. Tuinwoonstel/woonstel of verblyf wat deur 

jong mense gedeel word. Kontak asb die kerkkantoor 0825605283 as 

jy kan help of weet van verblyf. 
 


